
Канса выртан упа пек туйăнать.

Унта-кунта хуралнă сăрт çамки.

Юра тĕрлет

Ир килнĕ çур, хăюсăррăн сăнать,

Çĕнĕ килпе паллашнăн çĕнĕ кин.

Юр ирĕлет...

Шупкалнă хир пăсланнине курсан,

Вĕри апат çиме ларас килет.

Килер киле.

Янраççĕ кураксем çунат сарса,

Хур кайăксем анаççĕ çут кӳлле.

Каяр пĕрле тесе каланăнах

Кăпăкланса юхаççĕ çырмасем.

Кĕрле-кĕрле

Черетлĕ çуркунне путарăнать

Çуркуннесен килне çитет-и, тен?

Çав çĕршыва иленнĕ туйăм ман,

Юханшыв пек, кашни çуркуннепех

Мана йĕрлет.

Кашни çур кунĕ хăй тухать ума,

Вара таçта чун ăшĕнче текех

